Adi
Alifuddin
terpaksa
berlatih
sendiri
selepas
Mohd Nazar
meninggal
dunia dua
tahun lalu.

Kuala Lumpur: Atlet lontar pe-
luru kebangsaan, Adi Alifuddin
Hussin meminta Majlis Sukan
Negara (MSN) dan Kesatuan
Olahraga Malaysia (KOM) men-
dapatkan jurulatih acara itu su-
sulan status dirinya yang kini
terumbang ambing tanpa bim-
bingan.

Ini kerana jurulatih terdahulu,
Mohd Nazar Abdul Rahim sudah
meninggal dunia dua tahun lalu
akibat komplikasi jantung dan
tempat itu masih tidak diisi se-
hingga sekarang. :

Ketika itu, Allahyarham ber-
usia 42 tahun dan bertugas se-
bagai jurulatih sepenuh masa
dengan MSN.

“Sejak jurulatih saya mening-
gal dunia dua tahun lalu, sam-
pai sekarang negara tidak me-
miliki penggantinya dan saya
berharap KOM dan MSN dapat

Adi Alifuddin minta MSN,
KOM dapatkan jurulatih

melakukan sesuatu.

“Untuk berlatih kini saya ha-
nya menumpang khidmat juru-
latih dari Universiti Putra Ma-
laysia (UPM), yang juga bekas
pemenang pingat emas dekatlon
pada Sukan SEA 1999 dan 2003,
Abdul Malik Tobias,” kata pe-
megang rekod kebangsaan itu
ketika dihubungi, semalam.

Tiada pelapis

Sebagai rekod, pada Sukan SEA,
Singapura baru-baru ini, Adi ha-
nya meraih pingat gangsa de-

ngan balingan sejauh 16.96 me-
ter (m) pada aksi final. Pada
Sukan SEA Myanmnar 2013, atlet
itu meraih pingat perak dengan
balingan 17.10m.

Adi, yang kini berusia 27 ta-
hun itu juga adalah pemenang
pingat perak bagi Sukan SEA
sebanyak tiga kali berturut-tu-
rut sejak 2009. Dia juga peme-
gang rekod kebangsaan dengan
catatan terbaik 17.53m ketika
beraksi di Sukan SEA Palembang
2011. :

Dalam perkembangan sa-

ma, Adi sedikit gusar kerana
dia sedar akan ketiadaan pe-
lapis berbakat bagi menggan-
tikan dirinya pada masa de-
pan.

“Kalau katakan mengenai pe-
lapis, memang semua orang nak
tetapi sukar mencari yang ber-
bakat dan saya sedar perkara ini
sudah lama berlaku. Biasanya
saya jadi sandaran tapi-apa pun
kena melayakkan diri dan se-
lebihnya bergantung kepada
persatuan,” katanya. - Oleh Mo-
hd Khairie Khalid




